
KHUTBAH JUMAAT 
 

“IBADAH HAJI LAMBANG PERPADUAN UMMAH” 
(31 Mei 2024M/ 22 Zulkaedah 1445H) 

___________________________________________________________________________________________________________________________ 
 

 هُلّٰـلا َّلاإِ هَـٰلَإِ لاَ نْأَ دُهَشْأَوَ ،دِيْمِحَـلْا نيِِّغَلْا هِلّٰـلِ دُمْحَـلْاَ ،هِلّٰـلِ دُمْحَـلْاَ
  .هُلُوْسُرَوَ هُدُبْعَ ادًَّمحَـمُ Bَدَيِّسَ َّنأَ دُهَشْأَوَ ، هُلَ كَيْرِشَ لاَ هُدَحْوَ
  .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Bَدِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Hidup kita di dunia ini ibarat pelayaran di lautan yang luas. Setiap 

daripada kita adalah nakhoda yang mengemudi bahtera kehidupan 

menuju pelabuhan yang abadi. Dalam pelayaran ini, kita sering 

berhadapan dengan pelbagai badai dan gelombang ujian yang 

menguji keimanan dan ketabahan kita. Namun, dengan berpegang 

teguh kepada Islam yang bersumberkan al-Quran dan as-Sunnah 

melalui huraian ulama yang muktabar, kita akan mampu 

mengharungi segala cabaran dengan tenang dan selamat.   
 

Seperti burung yang bebas terbang di langit, kita juga mempunyai 

kebebasan untuk memilih jalan kehidupan kita. Tetapi, ingatlah, 

burung yang bijak akan sentiasa mencari tempat yang aman dan 

selamat untuk berteduh. Begitu juga dengan kita, sebagai hamba 

Allah yang beriman, kita hendaklah sentiasa mencari keredaan-Nya 

dan berlindung di bawah naungan rahmat-Nya sentiasa. 

Hari ini, marilah kita menelusuri satu tema yang penting dalam 

kehidupan kita sebagai muslim, iaitu “Ibadah Haji Lambang 
Perpaduan Ummah”. Tajuk ini akan menjadi obor yang menerangi 

perjalanan kita dan payung yang melindungi kita daripada 

panasnya fitnah dunia. Semoga dengan mendengar dan 

menghayati khutbah ini, kita akan lebih memahami makna sebenar 

kehidupan dan lebih dekat kepada Allah subhanahu wata'ala. 
 

Kaum muslimin yang dirahmati Allah, 
Kini, kita berada dalam musim ibadah haji. Umat Islam dari seluruh 

pelusuk dunia datang ke Makkah al-Mukarramah untuk menyahut 

seruan Nabi Ibrahim alaihis salam bagi menunaikan ibadah haji 

yang merupakan rukun Islam yang kelima. Kedatangan jemaah haji 

ke Makkah al-Mukarramah tanpa mengira jauhnya perjalanan yang 

mereka perlu tempuhi, banyaknya perbelanjaan yang perlu 

dibelanjakan, betapa payahnya kesusahan yang perlu ditanggung, 

adalah lambang ketaatan mereka kepada Allah subhanahu wata’ala 

dan Rasul-Nya sallallahu alaihi wasallam serta kesatuan ummah 

dan perpaduan dalam Islam.  
 

Sesungguhnya, kesatuan ummah, atau perpaduan dalam kalangan 

setiap individu umat Islam, adalah asas yang amat penting dalam 

Islam. Umat yang bersatu padu adalah umat yang mesra dan 

muhibbah serta saling membantu antara satu sama lain, saling 

menyayangi, sentiasa menginginkan dan mendoakan kebaikan 

untuk saudaranya yang lain, prihatin kepada mereka yang 

memerlukan bantuannya, sentiasa bersedia untuk memberi 

kemaafan atas kesalahan dan kesilapan orang lain kepada dirinya, 

sentiasa memandang kebaikan saudaranya, tegur-menegur, 

nasihat-menasihati dan ajak-mengajak kepada melakukan 

kebaikan.  
 

Dalam erti kata yang lain, falsafah persaudaraan dan perpaduan 
dalam Islam laksana pelbagai bahagian yang berbeza pada tubuh 

badan kita. Apabila salah satu anggota sakit, maka pasti seluruh 

badan akan merasa sakit juga. Hal ini dipesan kepada kita oleh 

Rasulullah sallallahu ‘alaihi wasallam melalui sabdanya:  

 اذَإِ دِسَجَـلْا لُثَمَ مْهِفِطُاعَـَتوَ مْهِحمُِارَـَتوَ مْهِدِّاوَـَت فيِ ينَْنِمِؤْمُـلْا لُثَمَ ((
 )) ىَّمحُـلْاوَ رِهََّسلmِ دِسَجَـلْا رُئِاسَ هُلَ ىعَادَتَ وٌضْعُ هُنْمِ ىكَتَـشْا

 

Maksudnya : Perumpamaan orang mukmin itu dari segi kasih-

sayang, belas kasihan dan simpati sesama mereka adalah seperti 

satu jasad. Apabila salah satu anggota badannya merasa sakit, 

maka seluruh tubuh akan merasainya dengan berjaga malam dan 

demam. 
(Hadis riwayat Imam Muslim) 

 

Kaum muslimin yang dirahmati Allah, 
Apabila kita melihat secara teliti kepada amal ibadah yang 

disyariatkan dalam Islam, maka kita akan dapati bahawa falsafah 

perpaduan atau kesatuan ummah ini antara unsur penting yang 

diterapkan dalam ibadat-ibadat itu. Hal ini dapat dilihat dengan jelas 

dalam kebanyakan ibadat yang disyariatkan, dan tidak terkecuali 

ibadah haji. Dalam ibadah haji, penerapan falsafah perpaduan 

ummah ini dapat dilihat antaranya : 
 

Pertama: Menghidupkan hakikat persaudaraan Islam dan 

menzahirkannya di alam realiti.  

Islam telah menetapkan bahawa setiap orang Islam adalah saudara 

kepada orang Islam yang lain. Hakikat ini ditegaskan oleh Allah 
subhanahu wata’ala melalui firman-Nya dalam Surah al-Hujurat, 

ayat 10 : 

  نَوحمَُرْـُت مْكَُّلعَلَ tََّٱ ا۟وقَُّـتٱوَ ۚ مْكُيْوَخَأَ ينَْبَ ا۟وحُلِصْأَفَ ةٌوَخْإِ نَونُمِؤْمُلْٱ امََّـنإِ  

Maksudnya: Sesungguhnya orang yang beriman itu bersaudara, 

maka damaikanlah antara kedua-dua saudara kamu (yang 

bertelingkah) dan bertakwalah kepada Allah agar kamu mendapat 

rahmat. 

 

Dalam hal ini, perbezaan warna kulit, bahasa, budaya dan adat 

resam tidak menjadi halangan kepada hakikat persaudaraan ini. 

Bagi menjadikan ketetapan ilahi ini sebagai satu perkara yang 

benar-benar dapat dirasai oleh semua penganut Islam di serata 

dunia, maka setiap umat Islam yang berkemampuan diwajibkan 

sekali seumur hidupnya berkumpul di satu tempat yang sama di 

Makkah al-Mukarramah dan kawasan di sekitarnya bagi 

menunaikan ibadah yang sama iaitu ibadah haji. 
 

Kedua: Mendidik rasa persamaan antara sesama orang Islam. 

Melalui ibadah haji, pelbagai faktor yang membezakan antara 

sesama manusia dan menyebabkan satu pihak merasa megah dan 

tinggi berbanding dengan orang Islam yang lain akan dapat diubati 

atau diatasi.  
 

Semasa berada di Arafah dan di Mina, sewaktu melontar Jamrah 

dan ketika tawaf serta sai, semuanya memakai pakaian yang sama 

warna dan rupanya, sehinggakan tiada kelihatan perbezaan antara 

yang kaya dengan yang miskin. Mereka semua berada dalam 
suasana limpahan rohani yang satu, iaitu keinginan untuk 

mendekatkan diri kepada Allah subhanahu wata’ala dan 

memperolehi keredhaan-Nya.  
 

Inilah suasana yang cukup indah yang mengingatkan kepada 

permulaan manusia berada di dunia, iaitu sewaktu seseorang itu 

dilahirkan ke dunia oleh ibunya. Semuanya dalam keadaan yang 

sama, tiada beza antara mereka. Hal ini juga mengingatkan kepada 

hari akhirat sewaktu manusia berdiri di hadapan Allah subhanahu 

wata’ala dalam keadaan berkaki ayam, tidak berpakaian, tanpa 

pangkat dan kedudukan. 
 

Malah akan subur pula rasa tawaduk dan sifat hormat kepada 

orang Islam yang lain tanpa mengira pangkat dan kedudukan, 

Firman Allah subhanahu wata’ala yang termaktub dalam surah al-

Hijr, ayat 88 : 

لا
َ

2إِ كَْ.َ-يْعَ َّنَّدمُتَ 
أ ۦٓهِِ: انَعَّْتمَ امَ 3ٰ

3
لاوَ مْهُنِّْم اجًوَٰزْ

َ
لعَ نْزَحْتَ 

3
 ضْفِخْٱوَ مْهِيْ

للِ كَحَانَجَ
O

 )٨٨( QRSَنِمِؤْمُ

Maksudnya : Janganlah sekali-kali kamu (wahai Muhammad) 

menujukan pandanganmu (serta menaruh hati) kepada kenikmatan 

hidup yang telah Kami berikan kepada beberapa golongan antara 

mereka (orang kafir itu). Dan jangan kamu bersedih hati terhadap 

mereka (kerana mereka tidak beriman dan tidak dapat menguatkan 

Islam sebagaimana yang kamu harapkan); sebaliknya merendah 

dirilah kamu terhadap orang yang beriman (sekalipun mereka 

golongan fakir miskin). 

 

Ketiga: Tempat pertemuan dan perhimpunan orang Islam. 

Sesungguhnya, perpaduan dan kesatuan dalam kalangan umat ini 

dapat dibentuk dan diperkukuhkan melalui pertemuan dan 

perjumpaan yang berterusan antara sesama mereka. Melalui 

ibadah haji, perhimpunan raksasa umat Islam dari seluruh dunia 

akan dapat diadakan. Umat Islam yang datang dari seluruh dunia 

untuk menunaikan ibadah haji akan dapat berkenal-kenalan antara 

satu sama lain, yang seterusnya akan menguatkan dan 

memperkukuhkan lagi hubungan persaudaraan dan perpaduan 

antara umat Islam yang ada di seluruh dunia. Firman Allah 

subhanahu wata’ala di dalam surah al-Hujurat, ayat 13 : 

أUٰٓيَ
3

لخَ اَّنإِ سُاَّنلٱ اهَُّي
3

]Uٰنَقْ
\

ذ نِّم م
َ

_
3

أوَ aر
\

لعَجَوَ bcَٰن
O

]Uٰنَ
\

قوَ اefًعُشُ مْ
َ

hَا
i

 لَئِ

فرَاعَتَلِ
ُ

اوٓ
p

أ َّنإِ ۚ 
3

_
O

rمَرَ
\

stٱ دَنعِ مْ
أ ِ

3
rىٰقَتْ

\
 )١٣( xRٌبِخَ مٌ.لِعَ stَٱ َّنإِ ۚ مْ

 

Maksudnya : Wahai umat manusia, sesungguhnya Kami telah 

mencipta kamu daripada lelaki dan perempuan, kemudian Kami 

jadikan kamu pelbagai bangsa dan pelbagai suku, agar kamu saling 

berkenalan (dan beramah mesra antara satu dengan yang lain)! 

Sesungguhnya yang paling mulia kamu di sisi Allah ialah orang 

yang paling bertaqwa, (bukan yang lebih keturunan atau 

bangsanya). Sesungguhnya, Allah Maha Mengetahui, lagi Maha 

Mendalam Pengetahuan-Nya. 
 

Kaum muslimin yang dirahmati Allah, 
Kini, jelaslah kepada kita bahawa melalui ibadah haji itu, banyak 

peluang dan ruang untuk mengupayakan umat Islam ke arah 

kekuatan perpaduan dan persaudaraan. Oleh sebab itu, bagi 

mereka yang belum menunaikan ibadah haji, marilah kita 

menanamkan azam dan tekad untuk meluangkan masa dan 

mengumpul bekalan, bukan saja dalam bentuk wang ringgit untuk 

belanja, tetapi juga bekal ilmu pengetahuan yang berkaitan ibadah 

haji agar pada suatu hari nanti dapat terpilih untuk menjadi tetamu 

Allah subhanahu wata’ala di bumi suci Makkah al-Mukarramah. 
 

Bagi yang telah pun menunaikan ibadah haji yang unggul ini, 

marilah kita bersama-sama menyegarkan kembali keinsafan dan 

kesungguhan kita dalam menyuburkan perpaduan dan 

persaudaraan Islam itu dalam diri kita khasnya dan masyarakat 

Islam amnya, kerana itulah antara matlamat besar Perhimpunan 

Raksasa yang dinamakan 'Haji' ini.  
 

Kaum muslimin yang dirahmati Allah, 
Sebelum mengakhiri khutbah, marilah kita bersama-sama 

menghayati beberapa pengajaran penting daripada khutbah yang 

disampaikan, antaranya:  

Pertama: Ibadah haji adalah manifestasi ketaatan kepada Allah 

subhanahu wata’ala dan Rasul-Nya sallallahu alaihi wasallam serta 

kesatuan ummah dan perpaduan dalam Islam. 
 

Kedua: Perpaduan atau kesatuan ummah adalah antara unsur 

penting yang diterapkan dalam pelaksanaan sesuatu amal ibadat. 
 

Ketiga: Ibadah haji menyediakan banyak peluang dan ruang untuk 

mengupayakan umat Islam ke arah kekuatan perpaduan dan 

persaudaraan. 

 

Akhirnya, marilah kita bersama-sama menghayati firman Allah 

subhanahu wata’ala dalam surah Aali Imran, ayat 97:  

 .مِيحَِّرلا نِـٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ
لخَدَ نمَوَ ۖ مَ.ِ~رَٰبْإِ مُاقََّم تUٌٰنَِّ|بَ تUٌٰيَاءَ هِ.فِ

3
� ۥهُ

3
sِtوَ ۗ انًمِاءَ نَا

�عَ ِ
3

�ساَّنلٱ  

لٱ ُّجحِ
O

لإِ عَاطَتَسْٱ �نمَ تِْ.بَ
3

لا.ِ�سَ هِْ.
ً

ك نمَوَ ۚ 
3

ف رَفَ
َ

bSغَ stَٱ َّنإِ لٱ �نعَ ٌِّ
O

لUٰعَ
3

  QRSَمِ
 

Maksudnya : Di situ terdapat tanda-tanda yang jelas (yang 

menunjukkan kemuliaannya) Makam Ibrahim. Dan sesiapa yang 

memasukinya (Baitullah), dia akan berasa aman. Dan Allah 

mewajibkan manusia mengerjakan haji dengan mengunjungi 

Baitullah, iaitu (bagi) orang yang mampu sampai kepadanya. Dan 

sesiapa yang kufur (ingkarkan akan kewajipan ibadat haji itu), maka 

sesungguhnya Allah Maha Kaya (tidak berhajat sesuatu pun) 

daripada seluruh makhluk. 

mََإِوَ نيِعَفَـَنوَ ،مِيْظِعَلْا نِآءَرْقُلْا فيِ مْكُلَوَ ليُِ الله كَرzَُّنَمِ هِيْفِ امَـبِ مْك 
 عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نيِّْمِ لََّبقَـَتوَ ،مِيْكِحَـلْا رِكْذِّلاوَ تzَِلآا
 رِئِاسَلِوَ ،مْكُلَوَ ليِ مَيْظِعَلْا اللهَ رُفِغْـَتسْأَوَ ،اذَهَ ليِوْـَق لُوْـُقأَ .مُيْلِعَلْا
 وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ ،تِامَلِسْمُلْاوَ ينَْمِلِسْمُلْا
 .مُيْحَِّرلا رُوْفُغَلْا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ tِِّٰ دُمْحَـلْاَ .tِِّٰ دُمْحَـلْاَ
 َّمهُلّٰلاَ .هُلُوْسُرَوَ هُدُبْعَ ادًَّمحَـمُ Bَدَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Bَدِيِّسَ ىٰلَعَ كْرmَِوَ مْلِّسَوَ لِّصَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب

 

Kaum muslimin yang dirahmati Allah, 
Sebagai penutup khutbah kedua, marilah kita memperbanyakkan 

istighfar dan memohon keampunan daripada Allah subhanahu 

wata'ala.  Semoga Allah subhanahu wata'ala mengampuni segala 

dosa kita dan menerima segala amalan kita. Marilah kita juga 

berdoa untuk kebaikan umat Islam di seluruh dunia agar mereka 

sentiasa berada dalam lindungan dan rahmat Allah subhanahu 

wata'ala.  
 

Khatib juga menyeru agar kita terus mengimarahkan masjid dengan 

melaksanakan solat fardu secara berjemaah yang ganjarannya 

amat besar sehingga 27 kali ganda berbanding solat secara 

bersendirian. Selain itu, pastikan makanan yang diambil adalah 

yang diyakini halal lagi baik agar kehidupan kita diberkati dan 

dimakbulkan segala doa kita.  

 :لىَٰاعَـَت اللهُ لَاقَ

 اومُلِّسَوَ هِيْلَعَ اوُّلصَ اونُمَآ نَيذَِّلا اهَُّـيأَ Fَ بيَِِّّنلا ىلَعَ نَوُّلصَيُ هُتَكَئِلاَمَوَ 3ََّا َّنإِ
 امًيلِسْتَ
 ىٰلَعَ تَيَّْلصَ امَكَ ،دٍَّمحَـمُ Vَدِيِّسَ لِأٰ ىٰلَعَوَ دٍَّمحَـمُ Vَدِيِّسَ ىٰلَعَ لِّصَ َّمهُلّٰلاَ

 لِأٰ ىٰلَعَوَ دٍَّمحَـمُ Vَدِيِّسَ ىٰلَعَ كْرَِ_وَ ،مَيْهِارَـْبإِ Vَدِيِّسَ لِأٰ ىٰلَعَوَ مَيْهِارَـْبإِ Vَدِيِّسَ
 فيِْ ،مَيْهِارَـْبإِ Vَدِيِّسَ لِأٰ ىٰلَعَوَ مَيْهِارَـْبإِ Vَدِيِّسَ ىٰلَعَ تَكْرََ_ امَكَ ،دٍَّمحَـمُ Vَدِيِّسَ
 .دٌيْجِـمَ دٌيْحمَِ كََّنإِ ،ينَْمِلَاعَلْا
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ Fَوَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka 

berada, khususnya di negara Palestin. Kurniakanlah kepada 

mereka perlindungan, keselamatan dan kemenangan dalam 

menghadapi musuh-musuh nyata mereka. Angkatkanlah daripada 

mereka bala bencana, peperangan dan permusuhan dengan 

limpah rahmat-Mu, Tuhan yang Maha Rahmat.  

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat. 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan 

Agong Malaysia, dan juga pemimpin-pemimpin negeri kami, 

khususnya Tuan Yang Terutama Yang di-Pertua Negeri Sarawak. 
 

Ya Allah, hindarkanlah kami dari gejala rasuah dan perlanggaran 

kepada peraturan dan undang-undang serta penyalahgunaan 

dadah. Kurniakanlah keselamatan dan kesejahteraan, jadikanlah 
kami ummah yang berkualiti dan berintegriti demi mencapai negara 

yang aman dan makmur serta mendapat perlindungan-Mu, ya 

Allah.  
 

Ya Allah, Ya Dzal Jalali Wal Ikram! Ya Allah, kukuhkanlah 

perpaduan dan kesatuan kami dalam aqidah, ibadah dan akhlak di 

bawah pegangan Ahli Sunnah Wal Jamaah. Limpahkanlah ke atas 

kami nikmat keselamatan, kesihatan dan keafiatan serta hindarilah 

kami daripada segala wabak penyakit. 
 

 ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
Fَ َينَْمِلَاعَلْا َّبر. 
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ_ رُمَُْ� اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 اللهِ رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ
 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ


